
 Bu gün Azərbaycan Respublikası Sahibkarlar (İşəgötürənlər) Təşkilatları Milli Konfederasiyası sahibkarlıq subyektlərinin maraq və mənafelərinə uyğun olaraq milli səviyyədə sosial-iqtisadi siyasəti həyata keçirən müvafiq mərkəzi icra hakimiyyəti orqanı ilə əməkdaşlıq əlaqələrini genişləndirir, sahibkarların sahə və regional ictimai təşkilatlarının yaradılmasına, onların fəaliyyətinin əlaqələndirilməsinə, sosial tərəfdaşlıq və əməkdaşlıq praktikasının gücləndirilməsinə   köməklik edir.   

Azərbaycan Respublikasının Prezidenti

İlham Əliyev
  [image: image3.jpg]


[image: image4.jpg]


[image: image5.jpg]


                                                                                                                                                                                                                                   Azərbaycan Respublikası Sahibkarlar (İşəgötürənlər) Təşkilatları Milli Konfederasiyası ictimai təşkilat kimi ölkədə sahibkarlığın inkişafına kömək sahəsində güclü dövlət siyasətinin gerçəkləşdirilməsində, iqtisadi islahatların  hüquqi bazasının təkmilləşdirilməsində, sahibkarların  və iş adamlarının  hüquq və qanuni mənafelərinin qorunmasında, ölkədə əhalinin hüquq mədəniyyətinin formalaşdırılmasında və işgüzar fəaliyyətinin  gücləndirilməsində fəal rol oynayır.

                                                 Ümummilli lider
                                     Heydər Əliyev 
                                          

Azərbaycan Respublikası  Sahibkarlar (İşəgötürənlər) Təşkilatları Milli Konfderasiyası

ASK Beynəlxalq İşəgötürənlər Təşkilatının tam hüquqlu üzvü oldu

Beynəlxalq İşəgötürənlər Təşkilatının İdarə Heyətinin mart ayında keçirilən iclasında Azərbaycan Sahibkarlar Konfederasiyasının tamhüquqlu üzv seçilməsi barədə qəbul etdiyi qərar 1 iyun 2010-cu il tarixdə Ümumi Şuranın sessiyasında yekdilliklə təsdiq edilib. Bu münasibətlə, BİT-in Baş Katibi cənab Antonio Penalosa təşkilatın bütün kollektivi adından ASK-nın prezidenti cənab Məmməd Musayevə təbrik məktubu göndərərək Azərbaycanda biznesin təşviqində onlara göstərdiyi köməkliyə görə minnətdarlığını bildirib.                                                               
Azərbaycan Respublikası İqtisadi İnkişaf Nazirliyi ilə ASK arasında Anlaşma Memorandumu imzalandı 


21-22 iyun 2010-cu il tarixdə İslam İnkişaf Bankının Müdirlər Şurasının 35-ci İllik Toplantısı çərçivəsində  “Azərbaycan və digər MDB ölkələrində biznes və investisiya imkanları” mövzusunda konfrans keçirilib. 
Konfransda çıxış edən İqtisadi İnkişaf naziri Şahin Mustafayev Azərbaycanda iqtisadiyyatın vəziyyəti, aparılan islahatlar, əldə olunmuş uğurlar, eləcə də ölkənin investisiya imkanları barədə söhbət açıb. İslam İnkişaf Bankı Qrupunun prezidenti Əhməd Məhəmməd Əli Azərbaycana səfərindən məmnun qaldığını ifadə edərək konfransın ölkələr arasında əlaqələrin inkişafında vacibliyini vurğulayıb.

Tədbir çərçivəsində Azərbaycan Respublikası Sahibkarlar (İşəgötürənlər) Təşkilatları Milli Konfederasiyası və İqtisadi İnkişaf Nazirliyi arasında Anlaşma Memorandumu imzalanıb. Sənəd İqtisadi İnkişaf naziri cənab Şahin Mustafayev və ASK-nın prezidenti cənab Məmməd Musayev tərəfindən imzalanıb. Memorandumun məqsədi Azərbaycan Respublikasının dünya iqtisadi sisteminə inteqrasiyası, iqtisadiyyatın ayrı-ayrı sahələrinin inkişaf etdirilməsi, xarici iqtisadi və ticari əlaqələrin genişləndirilməsi, biznes mühitinin yaxşılaşdırılması, investisiyanın cəlb edilməsi, regionların sosial-iqtisadi inkişafını təmin edən tədbirlər planının hazırlanması, sahibkarlıq subyektlərinin maarifləndirilməsi ilə bağlı tərəflər arasında birgə əməkdaşlıq münasibətlərinin müəyyən edilməsidir.
İqtisadi İnkişaf Nazirliyinin dəstəyi, Azərbaycan İnvestisiya Şirkəti, Azərbaycanda İxracın və İnvestisiyaların Təşviqi Fondu (AZPROMO), Özəl Sektorun İnkişafı üzrə İslam Korporasiyasının təşkilatçılığı ilə  keçirilən tədbirdə Azərbaycan, MDB və digər ölkələrin dövlət rəsmiləri ilə yanaşı İslam İnkişaf Bankı Qrupu və Özəl Sektorun İnkişafı üzrə İslam Korporasiyasının nümayəndələri, informasiya texnologiyaları, turizm, kənd təsərrüfatı, maliyyə, loqistika, səhiyyə, sənaye, tikinti, enerji və digər sahələrdə fəaliyyət göstərən 300-dən çox yerli və xarici iş adamı iştirak edib. 


Konfrans zamanı həmçinin Azərbaycan İnvestisiya Şirkəti, “Azərtoxum” MMC və “Azəraqro” MMC arasında birgə investisiya qoyuluşuna dair müqavilə, Azərbaycan Beynəlxalq Bankı və Özəl Sektorun İnkişafı üzrə İslam Korporasiyası arasında “Azərbaycan Beynəlxalq Bankı üçün təklif olunan maliyyələşdirmə xəttinin şərtləri üzrə saziş” imzalanıb. 

	XARİCİ SƏFƏR 


ASK-nın prezidenti  Beynəlxalq Əmək Konfransının 99-cu sessiyasında iştirak edib 
Azərbaycan Respublikası Sahibkarlar (İşəgötürənlər) Təşkilatları Milli Konfederasiyasının prezidenti cənab Məmməd Musayev rəhbərlik etdiyi nümayəndə heyəti və sosial tərəfdaşlar Azərbaycan Respublikasının Əmək və Əhalinin Sosial Müdafiəsi Nazirliyi və Azərbaycan Həmkarlar İttifaqı Konfederasiyasının nümayəndələri ilə birgə İsveçrənin Cenevrə şəhərində   Beynəlxalq Əmək Konfransının 99-cu sessiyasında iştirak edib.

14 iyun 2010-cu il tarixdə keçirilən  plenar iclasda Azərbaycan nümayəndə heyəti adından Azərbaycan Respublikasının Əmək və Əhalinin Sosial Müdafiəsi nazirinin müavini cənab Natiq Məmmədov çıxış edərək sessiya iştirakçılarını Azərbaycan hökumətinin əhalinin sosial müdafiəsi sahəsindəki fəaliyyəti və bu istiqamətdə görülən tədbirlərin beynəlxalq tələblərə uyğun təkmilləşdirilməsi barədə məlumat verib.
       Beynəlxalq Əmək Təşkilatının fəal sosial tərəfdaşlarından olan ASK-nın prezidenti cənab M. Musayev səfər çərçivəsində müvafiq təşkilatların bir sıra nümayəndələri ilə ikitərəfli görüşlər keçirib. Rusiya, Ukrayna Litva, Qazaxıstan, Türkiyə, İran, Macarıstan, Malta, İtaliya, Fransa  işəgötürənlər təşkilatlarının nümayəndə heyətləri ilə keçirilən görüşlərdə müvafiq təşkilatlar arasında işgüzar əlaqələrin daha da möhkəmləndirilməsi və genişləndirilməsi istiqamətində məhsuldar müzakirələr aparılıb. 

Cənab Məmməd Musayev sessiya çərçivəsində Beynəlxalq İşəgötürənlər Təşkilatının Baş Katibi cənab Antonio Penalosa ilə görüşərək bir sıra məsələlər barədə söhbət aparıblar. Səmimi və işgüzar məcrada keçirilən görüşdə cənab Penalosa cənab Musayevin konfederasiyaya prezident seçilməsindən sonra beynəlxalq təşkilatlarla əlaqələrin daha da intensivləşməsi və səmərəliliyini xüsusilə qeyd edib. Penalosa Azərbaycan Sahibkarlar Konfederasiyasının BİT-ə tamhüquqlu üzv kimi qəbul edilməsi barədə qərarın təsdiq edilməsi münasibətilə ASK-nın prezidentini təbrik edərək ona fəaliyyətində uğurlar arzu edib. 

Cənab Penalosa BİT-in Avropadan olan üzv dövlətlərinin növbəti illik toplantısının Bakıda keçirilməsi barədə cənab M.Musayevin təklifini yüksək qiymətləndirərək Azərbaycandakı sürətli və hərtərəfli iqtisadi inkişafın belə bir mötəbər səviyyəli tədbirin Bakıda keçirilməsi üçün zəmin yaratdığını qeyd edib. Müzakirələrdən sonra tədbirin Bakıda keçirilməsi barədə ilkin razılıq əldə edilib. Bu barədə yekun qərarın sentyabr ayında  Maltada keçiriləcək Avropa dövlətləri işəgötürənlər təşkilatlarının növbəti toplantısında veriləcəyi bəyan edilib. Cənab Penasola tədbirin Bakıda keçirilməsinin əhəmiyyətindən danışaraq onun Azərbaycan Respublikası Sahibkarlar (İşəgötürənlər) Təşkilatları Milli Konfederasiyasının inkişafına təkan verəcəyini qeyd edib. Öz növbəsində, cənab Musayev mötəbər tədbirin Bakıda keçirilməsi üçün lazımi təminatların yerinə yetiriləcəyini, bununla bağlı görüləcək işlərin Azərbaycanın müvafiq  nazirlik və təşkilatları ilə əlaqəli şəkildə yerinə yetiriləcəyini bildirib. 


	ƏMƏKDAŞLIQ GÖRÜŞLƏRİ 


Bir qrup türkiyəli iş adamı Azərbaycan şirkətləri ilə əməkdaşlıq etmək məqsədilə Azərbaycana səfər  etdi 

17 iyun 2010-cu il tarixdə Türkiyədə fəaliyyət göstərən bir qrup şirkət nümayəndələri ASK-nın təşkilatçılığı ilə üzv şirkətlərlə görüş keçirib. Görüş zamanı avtomobil, metal, tikinti-inşaat sektoru, memarlıq, mebel istehsalı,  podratçılıq, enerji sistemləri, turizm sahəsi üzrə işgüzar əməkdaşlığın qurulması və investisiya məsələləri müzakirə edilib. R&R Müstəqil Yayım və Media MMC,  “Atlant” ailəvi istirahət və əyləncə mərkəzi, AzərSənaye Tikinti, Profi MMC,   Star Public,  İsmayıloğulları MMC, Azərsun Holding,   Grand Motors MMC, AzərSənaye Tikinti, "Caspian Service" MMC, Mətanət A, New Holland kimi müxtəlif sahələrdə fəaliyyət göstərən şirkətlərin nümayəndələri türkiyəli iş adamları ilə qarşılıqlı görüş keçiriblər. Daha sonra Türkiyə nümayəndə heyətinə rəhbərlik edən Qara dəniz və Xəzər dənizi Biznes Jurnalının baş redaktoru Çağlar Unal təşkil edilən görüşlərdən razı qaldıqlarını ifadə edərək türkiyəli iş adamlarının azərbaycanlı həmkarları ilə yenidən görüş keçirmək niyyətində olduqlarını bildirib.
Azərbyacan və İtaliya iş adamları arasında əməkdaşlıq gücləndirilir
18 iyun 2010-cu il tarixdə ASK-nın prezidenti cənab Məmməd Musayev İtaliyanın Genuya Ticarət Palatası, İtaliya-Azərbaycan Ticarət Palatası və Liquriya Beynəlxalq Şirkətinin səlahiyyətli şəxsləri və Liquriya əyalətindən olan sahibkarlarla görüş keçirib. Görüş zamanı Azərbaycan iqtisadiyyatının  prioritet sahələrinin müəyyənləşdirilməsi, müvafiq sahələr üzrə İtaliya  sahibkarlarının Azərbaycana səfərinin təşkil edilməsi və hər iki ölkənin sahibkarları arasında əməkdaşlıq əlaqələrinin gücləndirilməsi məsələləri müzakirə edilib. İtaliya Azərbaycan Ticarət Palatasının sədri xanım Marqarita Kosta bundan öncə keçirilən görüş zamanı Genuya və Liquriya əyalətlərinin iş adamlarının  Azərbaycana çox böyük maraq göstərdiklərini bildirərək bu ilin payızında böyük nümayəndə heyəti ilə Azərbaycana işgüzar səfər etmək arzusunda olduqlarını qeyd edib. 

Ingiltərənin Caspian Sea Capital Ltd şirkəti ilə görüş keçirilib  
18 iyun 2010-cu il tarixdə İngiltərənin Bakıya səfər edən Caspian Sea Capital Ltd. şirkətinin  direktoru və onun müavini ASK-nın prezidenti ilə görüş keçirib.  Görüş zamanı cənab M. Musayev ASK-nın fəaliyyəti barədə ətraflı məlumat verərək qonaqların suallarını cavablandırıb. 
Böyük Britaniyada yaradılan və Londonda qeydiyyatdan keçən CSC Ltd. şirkəti barədə ətraflı məlumat verən qonaqlar şirkətin əsasən  üç istiqamətdə fəaliyyət göstərdiyini bildiriblər. Fəaliyyət istiqamətləri banklarda xarici ticarətin maliyyələşdirilməsində iştirak etmək, şirkətlərə məsləhət xidmətləri göstərmək, ixrac və idxalın təkmilləşməsinə köməklik etməkdən ibarət olan şirkət nümayəndələri Azərbaycanda bir sıra banklar ilə görüş keçirdiklərini qeyd ediblər. Cənab Musayev şirkətin nümayəndələrinə Azərbaycan Banklar Assosiasiyası və qeyri-neft sektorundakı prioritet sahələr üzrə fəaliyyət göstərən şirkətlərlə görüşlərin keçirilməsini təklif edib. Caspian Sea Capital Ltd şirkətinin direktoru təklifi yüksək qiymətləndirərək belə görüşlərin mütəmadi olaraq keçirilməsinin əhəmiyyətini və şirkətlərlə əlaqə saxlamaq üçün konfederasiyanın imkanlarından yararlanacaqlarını qeyd edib.
	TƏDBİR VƏ SƏRGİLƏR


İnsan Alverinə Qarşı Milli Fəaliyyət Planına həsr olunmuş dəyirmi masa keçirilib
ASK-nın nümayəndəsi İnsan Alverinə Qarşı Milli Fəaliyyət Planına dair keçirilən dəyirmi masada iştirak edib. 2-3 iyun 2010-cu il tarixdə keçirilən tədbir Beynəlxalq Əmək Təşkilatı və Miqrasiya Siyasətinin hazırlanması üzrə Beynəlxalq Mərkəz tərəfindən Crescent Beach mehmanxanasında baş tutub. Tədbirdə bir sıra dövlət qurumları, nazirliklər, beynəlxalq təşkilatlar, vətəndaş cəmiyyəti və media nümayəndələri iştirak edib.

Dəyirmi masada Milli Fəaliyyət Planında insan alveri probleminin cari vəziyyəti, mövcud boşluqların aşkar edilməsi, MFP-nin strategiyası, Milli Qanunvericiliyin təkmilləşdirilməsi və onun insan alverinə qarşı görülən tədbirlərdə tətbiq edilməsi, Avropa Şurasının İnsan alverinə dair Konvensiyasına uyğunlaşdırılması məsələləri barədə ətraflı müzakirələr aparılıb. Tədbirdə iştirak edən şəxslərdən MFP-də dəyişiklik və əlavələrin edilməsi üçün monitorinq və qiymətləndirilməyə dair təklif və rəylərini hazırlamaları istənilib.
ASK-nın nümayəndəsi “Ailə şirkətlərinin idarə ediləsi üzrə İFC-nin Təlimatı”nda iştirak edib


11 iyun 2010-cu il tarixdə “Grand Hotel Europe” mehmanxanasında IFC-nin “Ailə şirkətlərinin idarə ediləsi üzrə İFC-nin Təlimatı”nın təqdimatı keçirilib Təqdimatda ailə şirkətlərinin səhmdarları və rəhbər şəxsləri, habelə korporativ idarəetmənin bu sahəsinə cəlb olunmuş digər maraqlı şəxslər iştirak edib. Həmçinin ASK-nın nümayəndəsinin iştirak etdiyi tədbirdə təlimat barədə məlumat verilməsi ilə yanaşı  ailə şirkətlərinin idarə edilməsinə dair məsələlərə baxılıb və bu növ şirkətlərin davamlı inkişafına zəmin yaradacaq müvafiq prosedurlar və mövcud təcrübələr nəzərdən keçirilib. 

Təqdimatın məqsədi ailə şirkətlərində korporativ idarəetmə ilə bağlı məsələləri və mövcud problemləri araşdırmaq, həmin problemlərin həlli üçün müvafiq modelləri nümayiş etdirmək və təcrübələri təqdim etməkdir.  

ASK Beynəlxalq “Xəzər Neft və Qaz” sərgisində iştirak edib

17-ci “Xəzər Neft və Qaz” sərgisi keçirildi. 1-4 iyun tarixləri arasında keçirilən sərginin açılışı yeni istifadəyə verilmiş “Bakı Expo” sərgi kompleksində olub.  Sərginin açılışında iştirak edən prezident İlham Əliyev ölkənin iqtisadi inkişafından danışaraq Azərbaycanın neft-qaz sektorundakı nailiyyətlərindən, ölkə iqtisadiyyatına yatırılan investisiyanın həcmindən  söhbət açıb. Prezident “Xəzər Neft və Qaz” sərgisinin “Bakı Expo” sərgi kompleksinin açılışı ilə eyni günə təsadüf etməsinin mühüm hadisə olduğunu bildirib. 

Qeyd edək ki, Azərbaycan Sahibkarlar (İşəgötürənlər) Təşkilatları Milli Konfederasiyası sərgini dəstəkləyib. Ənənəvi olaraq bütün dünyanın neft sənayesi liderlərini bir araya gətirən sərgidə ASK-nın prezidenti cənab Məmməd Musayev və nümayəndə heyəti iştirak edib. 4 gün ardıcıl keçirilən sərgidə iştirak edən nümayəndə heyəti ziyarətçiləri ASK-nın fəaliyyəti, göstərdiyi xidmətlər, beynəlxalq təşkilatlarla əlaqələri haqqında məlumatlandıraraq onlara müxtəlif broşuralar, bülleten və digər maarifləndirici nəşrlər təqdim edib. 

Böyük Britaniyanın “İTE Group Plc” şirkəti tərəfindən təşkil olunan sərgi Azərbaycanın Sənaye və Energetika, Ekologiya və Təbii Sərvətlər nazirlikləri və ARDNŞ tərəfindən tam dəstəklənib. Sərgidə  26 ölkədən 280 şirkət iştirak edib. Bu şirkətlər arasında BP, “Statoil”, “Inpex”, “Petkim”, OMV, RWE, TPAO, “BOTAŞ” və s. bu kimi tanınmış şirkətlərin adlarını çəkmək olar.                       

	Yeni üzvlərimizi təbrik edirik!
        Müəssisə                              Rəhbər
"Ayşən" MMC                    İradə  Əliyeva 

  Zirvə" tekstil MMC          Ramin  Hüseynov 

  Ramil - LTD" MMC         Ağarəhim  İsmayılov 

 Ras-Telekom MMC           Rasim  Həmidov 

  Konfiloçka MMC              Namiq  Abbasov 

"İBN SİNA" firması           Sərafəddin  Rüstəmov 
Bu hüquqi şəxslərdən başqa 15 sahibkarlıq fəaliyyəti ilə məşğul olan fiziki şəxs üzvlüyə qəbul olmaq üçün ərizələrini təqdim ediblər.

 


T Ə B R İ K L Ə R !!!
	2010-cu ildə keçiriləcək  BEYNƏLXALQ SƏRGİLƏR

20-22.08.2010 -  “İndia Foodex 2010” Beynəlxalq Kənd təsərrüfatı sərgisi, Hindistan

24-29.08.2010 – “İstanbul Moda Həftəsi 2010”, Türkiyə

30-03.09.2010 – “Halal və Sağlam Qida 2010” Sərgisi, Türkiyə/Istanbul

15-16.09.2010 – II Beynəlxalq Qida, İçki sənayesi və Kənd təsərrüfatı üzrə Sammit və Sərgi, Hindistan  

 07-10.10.2010 -  “Gwangju Food 2010” Sərgisi,  Qida sənayesi, Koreya




Bu günlərdə ASK-nın fəal üzvlərindən olan “ Mətanət A” şirkətinin yaradılmasının 10 illik yubileyi tamam olub. Bu münasibətlə onun bütün kollektivini təbrik edir, fəaliyyətində  yeni uğurlar və nailiyyətlər  arzu edirik.
BU SAYIMIZDA


Rəsmi Guşə


Əməkdaşlıq görüşləri 


Xarici səfər 


Tədbir və sərgilər      


Yeni üzvlər 









Азярбайжан, Бакы ш. Академик Щ.Ялийев кцч. 57 (3-жц мяртябя);  Тел: (99412) 465 72 43; 465 72 44; 465 72 45; 465 72 46 Факс: (99412) 465 72 43

Е-маил: azerenterprise@liderkart.com;       Wеб –сите:  www.ask.org.az 

